
PADERNE
Comunidade titular: Lugar de Paderne (Meiraos, Folgoso do Courel)
Forma xurídica: Monte de varas
Superficie: 382 ha
N.º de comuneiras/os: 24 (10 mulleres, 14 homes)
N.º mulleres no órgano de goberno: informal

Chao dos Mazairos e Devesa 
Pequena desde A Ladeiriña

Concerto do festival CourelSon 2018 na Aira do Quintairo

Síntese histórica

A aldea de Paderne aparece 
referenciada en documentos 
medievais como un dos luga-
res polos que pasaba o Cami-
ño de Santiago, con referencia 
á existencia dun antigo hospi-
tal de peregrinos, sobre o que 
versou un preito na Real Au-
diencia do s. XVI. Nese período, 
Paderne era un dos lugares do 
Couto do Courel, ligado á Real 
Encomenda da Barra da Orde 
de Santiago, suprimida en 1873. 
Durante séculos, a actividade 
das ferrarías e forxas de luga-
res próximos supuxeron unha 
gran presión no arborado pola 
demanda de carbón.

Os soutos de castiñeiros tive-
ron enorme importancia his-
tórica e no lugar consérvanse 
algunhas das variedades de 

castaña máis antigas que se 
atopan no Courel ( a “de pre-
sa” ou a “luguesa”, por exem-
plo). O coidado e apego por 
estes soutos e outros bosques 
marcou a resistencia da veci-
ñanza na década de 1950 a 
que a Dirección Xeral de Mon-
tes cortase as faias, carballos 
e teixos da devesa de Paderne. 
Logo de varios expedientes de 
denuncias contra veciños, a 
mobilización e accións xudi-
ciais iniciadas en 1958 levaron 
a que a xustiza recoñecese en 
1966 a titularidade da veciñan-
za sobre a devesa. É por isto 
que a aldea de Paderne pode 
arrogarse o feito de ser a única 
aldea do Courel libre de cal-
quera plantación de piñeiros.

Satirión manchado 
(Dactylorhiza maculata)

Cantarela ou pan de 
cabra (Cantharellus 
cibarius) nun souto

Castiñeiro do Val 
da Fonte, declarado 
árbore senlleira

AUTORÍA  
E CONTRIBUCIÓNS

Joám Evans Pim

Óscar Rivas

Marcos Reinoso

Belén Albor 

Bruno Ruival 

Veciñas e veciños de Paderne

CONTEXTO
Situación

Paderne atópase situado na 
parte noroccidental do Con-
cello de Folgoso do Courel, no 
límite con Samos. O seu territo-
rio limita ao sur cos montes de 
Seceda; ao leste cos de Miraz e 
Mercurín; ao norte co de Teixei-
ra e ao oeste con Pedrafita. O 
relevo é moi accidentado, es-
tando atravesado polo val do 
río Pequeno, afluente do Lor. 
Se ben o lugar se asenta na 
beira esquerda do río Peque-
no, aproveitando a orientación 
sur, o monte proindiviso ocupa 
as dúas beiras do val. Ademais 
do río Pequeno, a serra da 
Escrita marca a abrupta oro-
grafía desta localidade, que 
estende os seus montes entre 
os 785 e os 1425 m (penas da 
Escrita). 



VALORES DE  
CONSERVACIÓN
Toda a superficie de Paderne 
se atopa dentro da ZEC An-
cares-Courel, así como na ZE-
PVN dese mesmo territorio. 
A gran diversidade de usos 
tradicionais do monte, os dis-
tintos tipos de solo nos que 
estes se asentan, así como 
as diferenzas altitudinais e de 
orientación confírenlle carac-
terísticas propias e provocan 
unha gran complexidade es-
trutural. Gran parte da super-
ficie do monte está ocupa-
da por hábitats prioritarios 
e de especial interese, entre 
os que destacan os queiro-
gais secos (4030), prados si-
líceos (6160), prados secos 
seminaturais sobre substrato 
calcario (6210), con notábel 
presenza de orquídeas, pseu-
doestepas de gramíneas e 
anuais (6220*), pendentes ro-
chosas silíceas (8220), faiais 
acidófilos atlánticos (9120), 
bosques de encostas (9180*), 
carballeiras con Quercus 
pyrenaica (9230) e soutos 
(9260).

De entre este últimos destaca 
a devesa de Paderne (ou da 
Escrita), pola súa extensión e 
estado de conservación. Des-

Alvariza do lavadoiro, rehabilitada durante o plan LIFE Oso Courel

tacan ademais diversas ár-
bores singulares, que inclúen 
o teixo dos sete homes, con 
14,5 metros de altura; a re-
bola de Paderne, exemplar 
de Quercus pyrenaica con 
máis de 17 metros de altura; 
ou o bidueiro da devesa da 
Escrita, con 23 metros de al-
tura. O castiñeiro do Val da 
Fonte foi incluído en 2007 no 
Catálogo de árbores senllei-
ras, e conta cuns 500 anos de 
idade e 18,7 metros de altura.

Tamén existen evidencias de 
formas e depósitos de orixe 
glaciar, así como afloramen-
tos de orixe calcaria, ocupan-
do estes últimos boa parte 
dos montes de Paderne. Isto 
favorece unha destacada 
presenza do hábitat 6210* no 
que florecen ata 17 especies 
de orquídeas, das que cabe 
destacar a importancia das 
seguintes: Dactylorhiza can-
tabrica (especie endémica 
da serra do Courel); Dactylo-
rhiza marcusii (incluída no 
Atlas e libro vermello da flora 
ameazada); Coeloglossum 
viride (moi pouco repre-
sentada na Galiza); Neoti-
nea ustulata (especie que, 
dentro da nosa comunida-
de, só atopamos no Courel); 

Gymnadenia conopsea e 
Spiranthes spiralis (incluí-
das no anexo II do convenio 
CITES);  Neottia nidus-avis 
(propia de soutos e bosques 
de frondosas) e Neotinea 
maculata. Outra flora aso-
ciada ao hábitat 6210* inclúe 
Campanula absurgens, 
Erodyum gladulosum, Li-
thodora diffusa. Asociada 
ao Erodyum glandulossum 
destaca a presenza de Ari-
cia morronensis, bolboreta 
declarada como “vulnerá-
bel” no Catálogo Galego de 
Especies Ameazadas e que 
ten esa planta como nutricia 
exclusiva na serra do Courel.

É salientábel a presenza de 
oso pardo cantábrico (Ursus 
arctos), especie declarada 
como “en perigo de extinción” 
na nosa comunidade. Tamén 
está constatada a presenza 
de lobo ibérico (Canis lu-
pus signatus) , martaraña 
(Martes martes) e gato 
montés (Felis silvestris), así 
como numerosas especies 
de quirópteros: morcego da 
fraga (Barbastrella barbas-
tellus), morcego dos bigotes 
(Myotis mystacinus), mor-
cego de Leisler (Nyctalus 
leisleri) ou o morcego común 

(Pipistrellus pipistrellus). A 
aguia real (Aquila chrysae-
tos) tivo nas Penas da Escri-
ta até finais da década de 
1980 un dos últimos hábitats 
nos que estivo asentada no 
Courel, antes do proceso de 
recuperación actual. Están 
tamén presentes o lagarteiro 
(Falco tinnunculus), o buxa-
to (Buteo buteo), o abelleiro 
(Pernis apivorus) e obser-
vacións regulares de espe-
cies como o azor (Accipiter 
gentilis), o picafollas de papo 
branco (Phylloscopus bonel-
li), o gabeador azul (Sitta 
europaea) ou a estreliña do 
norte (Regulus regulus). Ta-
mén destaca a presenza de 
numerosos anfibios e réptiles 
como o sapo parteiro (Alytes 
obstetricans), a ra galaica 
(Rana palvipalmata), a ra 
patilonga (Rana iberica) ou 
o lagarto das silvas (Lacerta 
schreiberi).

Entre o patrimonio cultural 
destaca a propia arquitectura 
do núcleo de Paderne, o cas-
tro de Paderne (moi próximo 
á aldea) e os alvares ou cor-
tíns para protexer as colmeas 
do oso. Sobre a devesa da 
Escrita encóntrase a mámoa 
das Penas Brancas.



Faias e castiñeiros no Val da Lastra

BOAS PRÁCTICAS
Ecoturismo e educación  
ambiental

Paderne é un dos puntos princi-
pais de ecoturismo sostíbel na 
serra do Courel, con ata sete alo-
xamentos hosteleiros de distintas 
características, unha empresa de 
actividades da natureza e tres 
rutas sinalizadas de variadas lon-
xitudes e dificultades que parten 
do lugar. As rutas de sendeirismo, 
que transcorren por camiños tra-
dicionais, son obxecto de limpeza 
periódica por parte dos veciños 
e veciñas, conscientes da impor-
tancia de manter estes sendeiros 
abertos.

As tres rutas que saen da loca-
lidade, cos seus paneis interpre-
tativos correspondentes, contri-
búen á difusión dos valores do 
territorio. Ademais, unha destas 
rutas, o “Kilómetro da Biodiver-
sidade”, aberta en 2023, permite 
aos usuarios participar, a través 
da ciencia cidadá, da mostraxe 
de especies identificando as que 
se atopan ao longo o percorrido.

Paderne é tamén un dos pun-
tos de mostraxe seleccionados 
dentro do “Bioblitz do Courel”, 
actividade de ciencia cidadá 

organizada anualmente pola 
Asociación de Desenvolve-
mento Rural Serra do Caurel 
e a Asociación Galega de Cus-
todia do Territorio. Isto permi-
te un maior coñecemento do 
territorio e das especies que 
albergan, concienciando sobre 
a importancia da súa conser-
vación.

Ademais, a Aira do Quintairo 
de Paderne acolle anualmen-

te o CourelSon, Jazz e Blues 
na montaña, ciclo de música 
en directo que se desenvolve 
todos os veráns en distintas 
aldeas do Courel e no que, me-
diante a música, se pretenden 
recuperar para a vida da aldea 
as airas, ao tempo que se fan 
actividades interpretadas e se 
poñen a dispor dos visitantes 
os produtos artesáns produci-
dos no territorio.

O souto

A pesar do abandono progre-
sivo, consecuencia da perda 
de poboación, a veciñanza de 
Paderne continúa realizando 
o mantemento tradicional dos 
soutos máis próximos e con me-
llor acceso ao lugar, incluíndo 
labores de demouca e enxerto. 
A recollida de castañas segue 
sendo unha actividade habitual 
entre os veciños e veciñas e, 

Bidueira senlleira sendo estudada durante o Bioblitz do Courel 2023

Roza no souto de Castiñeiriñas (proxecto CAPRIF-CC)

Os últimos prados 
con levadas da Veiga

Montes protectores

A lexislación de montes esta-
blece que poderán ser clasifica-
dos como montes protectores 
aqueles que teñan caracterís-
ticas ecolóxicas e ambientais, 
como pode ser a protección do 
solo fronte á erosión, a situa-
ción en cabeceiras de bacías 
hidrográficas, a proximidade 
a captacións de auga e treitos 
fluviais de interese ambiental 
ou formaren parte de espazos 

protexidos. Malia que a súa cla-
sificación pode implicar limi-
tacións na xestión, que deben 
recollerse no seu proxecto de 
ordenación forestal, a lei de 
montes prevé que estas limi-
tacións que se establecen en 
base ás funcións que cumpren 
poderán ser compensadas 
pola Administración. Está pen-
dente de desenvolvemento o 
Rexistro de Montes Protectores 
de Galicia.

moitos deles, seguen aprovei-
tando antigos sequeiros ou as 
propias lareiras das súas casas 
para deshidratar este froito, bá-
sico na dieta do territorio. Os 
soutos do lugar tamén son un 
enorme atractivo ecoturístico 
e desde 2018 organízase en 
Paderne a Festa da Cantarela, 
celebración de exaltación des-
te cogomelo característico dos 
bosques de castiñeiros. Nesta 
festa ponse tamén en valor o 
souto entre veciños e visitantes.

Como parte do proxecto CA-
PRIF_CC, procedeuse en 2024 á 
limpeza e picado de matogueira 

e leña en 5 ha do souto proin-
diviso, no lugar coñecido como 
Castiñeiriñas, con obxectivo de 
recuperar este espazo para a 
recollida tradicional de castaña 
por parte dos veciños, así como 
a presenza dos cogomelos he-
liófilos asociados a este tipo de 
hábitats. Nas proximidades dos 
soutos tamén se restauraron 
dous alvares (cortíns) tradicio-
nais a través do proxecto LIFE 
Oso Courel, creando pequenas 
rutas até os mesmos e paneis 
explicativos sobre as caracte-
rísticas destas estruturas e o 
hábitat no que se atopan.

